
bペ L *
নিল দশরথ রাজা ধনুৰ্ব্বাণ হাতে । রথের দ্বারেতে রাজা লাগিল ভাবিতে ॥ চণ্ডালেরে মারি কিবা হইবেক যশ । নীচ জনে জিনিলে কি হইবে পৌরুষ। যদি পরাজয় হই চণ্ডালের বাণে । অপযশ ঘুষিবেক এ তিন ভুবনে ৷ আমি যদি ছাড়ি, নাহি ছাড়িবে চণ্ডাল। কি করিল পথে এক লাধিল জঞ্জাল । দুই জনে বাণ বৃষ্টি করে মঙ্গকোপে । উভয়ের বাণেতে দোহার প্রাণ কাপে ৷ এই মতে পাণবুঠি হইল বিস্তর । উভয়ের সংগ্ৰাম হইল বা তর । দশরথ রাজা এড়ে পাশুপত শার (১) । হাতে গলে গুহকে বান্ধিল নরেশ্বর | গুহকে বান্ধিয়া রাজা তুলিলেন রথে। বন্ধনে পড়িয়া গুহ লাগিল ভাবিতে ॥ যাহার লাগিয়া আমি আগুলি পথ । দেখিতে না পাইলাম সে রাম কি মত (২) || এতেক ভাবিয়া গুহ করে অনুমান। পায়েতে ধনুক টানে, পায়ে এড়ে বাণ ॥ ভরত কহিল গিয়া রামের গোচরে। এমন অপূৰ্ব্বশিক্ষা নাহি চরাচরে। পায়েতে ধনুক টানে, পায়ে এড়ে বাণ । দেখিতে কৌতুক, (৩) রাম গেলেন সে স্থান। যেইমাত্র গুহক দেখিল রঘুনাথে। দণ্ডবত্ হইয়া রহিল জোড়হাতে ॥ শ্রীরাম বলেন, ধনু টানহ কেমন । গুহ বলে, তোমাকে কহিল সে কারণ |
om
[ আদিকাণ্ড
পূৰ্ব্বজন্মকথা মম শুন নারায়ণ। যে পাপে হইল মোর চণ্ডাল-জনম | অপুত্রক ছিলেন যখন দশরথ । অন্ধক মুনির পুত্র করিলেন হত। মুনিহত্যা করিয়া আসিয়া তপোবনে। লোটাইয়া ধরিলেন আমার চরণে | বশিষ্ঠের পুত্র আমি বামদেব নাম। তিনবার রাজারে বলামু রাম-নাম | শুনিয়া বশিষ্ঠ শাপ দিলেন বিশাল (৪) । যাহ বামদেব পুত্ৰ, হওগে চণ্ডাল৷ এক রামনামে কোটি ব্ৰহ্মহত্যা হরে।
তিনবার রামনাম বলালি রাজারে |
লোটায়ে ধরিত্ব আমি পিতার চরণে । চণ্ডাল হইব মুক্ত কাহার দর্শনে ॥ পিতা বলে, যবে পালে শ্রীরাম দশন । তলে ত হইবে মুক্ত চণ্ডাল-জনম ৷ সেই রাম জপিয়াছে দশরথ-ঘরে । চরণ-পরশ দিয়া মুক্ত কর মোরে | অনাথের নাথ তুমি ভকতবৎসল । করুণাসাগর হরি তুমি সে কেবল ৷ চণ্ডাল বলিয়া যদি ঘৃণা কর মনে । পতিতপাবন নাম তবে কি কারণে | এতেক বলিয়া গুহ লাগিল কান্দিতে । গুহের ক্ৰন্দনেতে কান্দেন রঘুনাথে ৷ করপুটে (৫) দাণ্ডাইয়া পিতার সাক্ষাৎ। ভিক্ষা দেহ গুহকে, বলেন রঘুনাথ ৷ রাজা বলে, প্রাণ চাহ প্রাণ পারি দিতে । গুহকে তোমাকে দিল বাধা নাহি ইথে।
(১) পাশুপত শর—শিব-প্রদত্ত আমেধাস্থ । (২) কি মত—কিরূপ ; কি প্রকার। (৩) কৌতুক— তামাসা ৪) বিশাল-ভয়ানক । (৫) করপুটে—হাত জোড় করিয়া।

